
CONVOCATORIA PARA A ADXUDICACIÓN DAS AUTORIZACIÓNS DE EXPLOTACIÓN DAS 12 

CARPAS/BAR INSTALADAS NO RECINTO FEIRAL DAS NAVES DE OJEA DURANTE AS FESTAS 

DO CRISTO 2026

CLÁUSULA 1ª.- OBXECTO

É obxecto desta convocatoria a concesión da autorización para a explotación das 12 carpas/bar que se instalarán 

no recinto feiral das naves de Ojea durante as Festas do Cristo 2026.

CLÁUSULA 2ª.- DESTINATARIOS

Poderán participar nesta convocatoria aquelas persoas físicas ou xurídicas que sexan titulares dun negocio de 

hostalaría  (bar,  restaurante,  cafetería,  pub  ou  similar)  con  establecemento  aberto  ao  público,  legalmente 

autorizado e en funcionamento.

Non obstante, no caso de que o número de solicitudes supere o número de carpas dispoñibles,  establecerase 

unha orde de preferencia para a adxudicación das autorizacións, da seguinte maneira:

1. Establecementos de hostalaría  con local  aberto durante todo o ano no termo municipal  de Cangas,  

excluíndo os chiringuitos ou negocios de carácter estacional.

2. Establecementos de hostalaría con local aberto durante todo o ano fóra do termo municipal de Cangas 

incluíndo os chiringuitos de praia e negocios de carácter estacional.

A orde de preferencia aplicarase exclusivamente como criterio de priorización no sorteo público, garantindo en  

todo caso a libre concorrencia entre todas as solicitudes admitidas.

Cada solicitante poderá optar unicamente á concesión dunha autorización de explotación dunha carpa.

CLÁUSULA 3ª.- PRAZO DE DURACIÓN DAS AUTORIZACIÓNS

As autorizacións outorgaranse polo prazo previsto das Festas do Cristo 2026, desde o venres 21 de agosto ata o 

Luns 31 de agosto.

CLÁUSULA 4ª.- CÁNON DE CONCESIÓN

Establecese un canon de 1.000 € que deberán aboar os adxudicatarios/as no prazo de 3 días hábiles a notificación 

da concesión. O pago deberá realizarse na Tesourería municipal ou mediante o seu ingreso na seguinte conta  

bancaria:

  ES90 2080 5022 1331 1000 8937 

 Concepto: Autorización carpas (nome do establecemento) 

O xustificante  do  pago deberá  achegarse  ao  expediente.  Unha  vez  concedida  a  explotación  dunha carpa  e 

realizado o pago,  non se admitirán  renuncias  ou devolucións  salvo por causa  maior  xustificada  (accidente,  

enfermidade grave ou hospitalización do adxudicatario/a ou familiar de 1º grado). 

CLÁUSULA 5ª.- PRAZO E LUGAR DE PRESENTACIÓN DE SOLICITUDES

O prazo de presentación de solicitudes será de 7 días hábiles desde a publicación do anuncio na web do Concello  

de Cangas (www.cangas.gal).

As solicitudes dirixiranse á Alcaldía e presentaranse exclusivamente no Rexistro Xeral do Concello de luns a 

venres en horario de 9:30 a 13:30 horas  ou a través da súa sede electrónica ,dando por finalizado o prazo ás 

14.00 hs. do 7º día.

CLÁUSULA 6ª.- DOCUMENTACIÓN

Os/as solicitantes deberán achegar, ademais da solicitude oficial debidamente cuberta, os documentos indicados 

no modelo Anexo I das presentes bases:

 Copia do NIF da persoa que asina a solicitude e copia do CIF da empresa no seu caso.

 Xustificantes  expedidos  pola  Axencia  tributaria  (estatal  e  autonómica)  e  Seguridade  social  que 

acrediten estar ao corrente coas súas obrigas tributarias e sociais.

 Xustificante de non ter débedas co Concello de Cangas (pode solicitarse na oficina do

               ORAL)

 Copia da licenza de apertura do negocio do que sexa titular.

 Xustificante de estar dado de alta no IAE no epígrafe que corresponda.

CLÁUSULA 7ª.- AVALIACIÓN DAS SOLICITUDES

Rematado  o  prazo  de  achega  de  solicitudes,  reunirase  unha  comisión  avaliadora  das  mesmas  a   comisión 

avaliadora  verificará  o  cumprimento  dos  requisitos  establecidos.  As  solicitudes  incompletas  ou  incorrectas 

deberán emendarse no prazo de 2 días hábiles, tras o cal serán admitidas ou rexeitadas definitivamente.

CLÁUSULA 8ª.- OUTORGAMENTO DAS AUTORIZACIÓNS

A concesión  das  12  autorizacións  realizarase  mediante  sorteo  público  entre  todas  as  solicitudes  admitidas,  

sempre que o número destas supere as prazas dispoñibles. A data e hora do sorteo serán anunciadas previamente 

na web do Concello de Cangas (www.cangas.gal).

Unha vez realizado o sorteo, notificarase aos/ás adxudicatarios/as a concesión da carpa correspondente. Estes 

deberán ingresar o canon establecido (1.000 €) na Tesourería municipal no prazo máximo de 3 días hábiles a 

contar desde a notificación. O incumprimento deste prazo suporá automaticamente a renuncia á autorización 

concedida.

CLÁUSULA 8º BIS.– PROCEDEMENTO DE ADXUDICACIÓN POR ORDE DE PREFERENCIA

Co fin de respectar  os criterios  de preferencia  establecidos na cláusula 2ª  desta convocatoria,  e  garantir  ao 

mesmo tempo os  principios  de publicidade,  concorrencia  e  igualdade de oportunidades,  o procedemento  de 

adxudicación das autorizacións de explotación das carpas desenvolverase por fases, segundo os seguintes grupos 

de prioridade:

 Grupo 1: Establecementos de hostalaría con local aberto durante todo o ano no termo municipal de 

Cangas, excluíndo os chiringuitos ou negocios de carácter estacional.

 Grupo 2: Resto de establecementos de hostalaría, incluídos os situados fóra do termo municipal de  

Cangas e os de carácter estacional (como os chiringuitos de praia).

A  adxudicación  das  autorizacións  realizarase  mediante  sorteo  público  independente  para  cada  grupo, 

seguindo a orde anterior e ata completar o número total de carpas dispoñibles (12 en total).

1. Realizarase en primeiro lugar un sorteo público entre as solicitudes admitidas do  Grupo 1.  Se este 

grupo cobre ou supera o número total de autorizacións dispoñibles, non se convocará o sorteo do Grupo 

2.

2. No caso de que tras o sorteo do Grupo 1 queden autorizacións vacantes, convocarase un segundo sorteo 

entre os membros do Grupo 2 para cubrir as prazas restantes.

CLÁUSULA 9ª.- OBRIGAS DOS CONCESIONARIOS

Os/as adxudicatarios/as das autorizacións para a explotación das carpas deberán cumprir coas

seguintes obrigas:

 Os/as  hostaleiro/as  autorizados/as  explotarán  a  carpa  adxudicada  con  carácter  de  exclusividade, 

quedando totalmente prohibida a cesión ou subarrendamento da autorización.

 As  carpas  serán  instaladas  polo  patrocinador  oficial  do  recinto  feiral,  atendendo  ao  resultado  da 

licitación específica para a concesión de patrocinio.

 As  carpas  serán  utilizadas  de  xeito  individual  e  non  poderán  xuntarse  varios  locais.  Deberanse 

conservar en perfecto estado as instalacións obxecto da concesión, e non alterar a estética do recinto.  

 Cumprir coa normativa vixente en materia de hixiene na expedición e venda de alimentos e bebidas.

 Os locais que sirvan comidas deberán situarse da metade do recinto para atrás.

 As cadeiras e mesas igualmente deberán ser retiradas antes de que comecen  as actuacións por motivo 

de organización e seguridade.

 O persoal, en todo momento, gardará a respetuosa apariencia e trato correcto co público. 

 Manter limpo o espazo en que se desenvolva a súa actividade e deixalo no mesmo estado unha vez 

finalizada  a  actividade.  Deberanse  levar  as  bolsas  de  lixo,  correctamente  pechadas,  aos  colectores  

habilitados para este fin.

 Garantir unha limpeza adecuada evitando, na medida do posible, a acumulación de lixo.

 Expoñer de forma visible a lista de prezos das bebidas e demais produtos de venda ao público.

 Deberanse empregar, con carácter preferente, envases elaborados con material desbotable que garantan 

unhas condicións hixiénicas óptimas.

 Exposición de cartel, ben visible, que indique a prohibición de venda de bebidas alcohólicas a menores  

de 18 anos.

 Respectar tódalas indicacións que se dean con motivo de programación, organización e/ou seguridade 

pola organización.

O son das carpas non debe interferir polo elevado volume co resto de participantes, de ser así a organización 

verase na obriga de abrir expediente sancionador

CLÁUSULA 10ª.- DEREITOS DOS CONCESIONARIOS

Os  concesionarios  teñen  dereito  a  explotar  as  instalacións  asignadas  e  percibir  os  prezos  polos  servizos 

prestados.

CLÁUSULA 11ª.- EQUIPAMENTO DAS CARPAS

As  carpas  obxecto  desta  concesión  serán  facilitadas  polo  patrocinador  oficial  e  disporán  das  mesmas 

características técnicas, cunhas dimensións estandarizadas de 5 m x 5 m e o equipamento especificado no prego 

de patrocinio.

O  Concello  de  Cangas  proporcionará  un  servizo  de  vixilancia  e  seguridade  das  carpas  durante  o  horario  

comprendido entre as 2:00 e as 10:00 horas de luns a xoves, e entre as 4:00 e as 11:00 horas os fins de semana e  

festivos.

 Fóra  destes  horarios,  a  responsabilidade  sobre  a  seguridade  das  instalacións  e  das  mercadorías  recaerá 

exclusivamente nos/as hostaleiros/as adxudicatarios/as, que deberán asegurar a adecuada protección das mesmas 

e a prevención de subtraccións.

CLÁUSULA 12ª.- PREZOS DE VENDA AO PÚBLICO

Os/as hostaleiros/as adxudicatarios/as das carpas deberán acordar de forma conxunta e por escrito os prezos das 

consumicións ao público, sendo obrigatorio que estes prezos sexan uniformes para todas as carpas. 

O  acordo  alcanzado  deberá  ser  comunicado  formalmente  ao  Concello  de  Cangas  co  fin  de  garantir  o  seu 

cumprimento efectivo.

CLÁUSULA 13ª.- HORARIOS

Os  horarios  de  apertura  e  peche  das  carpas  serán  os  establecidos  na  "Ordenanza  de  atraccións,  feiras  

desmontables, casetas e similares durante as Festas do Cristo", aprobada o 30 de xuño de 2017, ou ben aqueles 

horarios que resulten dunha modificación ou regulación posterior aprobada polo Concello de Cangas.

CLÁUSULA 14ª.- INCUMPRIMENTOS E SANCIÓNS

O incumprimento das obrigas establecidas nesta convocatoria,  así como das disposicións legais vixentes que 

resulten  de  aplicación,  poderá  dar  lugar  á  imposición  de  sancións  aos/ás  adxudicatarios/as.  O  Concello  de 

Cangas estará facultado para impoñer medidas sancionadoras que poderán variar desde o apercibimento formal  

ata a exclusión da persoa infractora das futuras convocatorias desta natureza.

Para a determinación da sanción correspondente teranse en conta a gravidade da conduta e a posible reiteración 

da mesma.

Terán a consideración de infraccións moi graves, entre outras, a vulneración dos prezos comúns previamente 

acordados polos/as adxudicatarios/as e comunicados ao Concello, así como o incumprimento dos horarios de 

peche establecidos. Estas condutas serán sancionadas coa prohibición de participar nas edicións posteriores da 

convocatoria

CLÁUSULA 15ª.- EXTINCIÓN DA AUTORIZACIÓN

As autorizacións extinguirase polo transcurso do tempo polo que foran outorgadas sen necesidade de acordo 

expreso que declare a extinción. A extinción da autorización non dará dereito a ningún tipo de indemnización  

calquera que sexa outra causa pola que se produza a extinción.

DOCUMENTO ASINADO ELECTRÓNICAMENTE

